
Aniq fanlarda axborot texnologiyalari 

Annotatsiya: Ushbu maqolada oliy ta’lim muassasalarida dasturlash tillarini 

o‘qitish muammolari bayon etilgan. Shuningdek, dasturlash tillarini o‘qitish  

samaradorligini oshirishda raqamli texnologiyalarning didaktik imkoniyatlari 

yoritilgan. 

Аннотация. В данной статье описаны проблемы преподавания языков 

программирования в высших учебных заведениях. Также выделены 

дидактические возможности цифровых технологий в повышении 

эффективности обучения языкам программирования.  

PROGRAMMING 

Abstract. This article describes the problems of teaching programming 

languages in higher education institutions. It also highlights the didactic possibilities 

of digital technologies in increasing the effectiveness of teaching programming 

languages. 

 Kirish. Bugungi kunda oliy ta’lim muassasalari faoliyatida raqamli 

texnologiyalaridan  foydalanish haqiyqiy amaliyotga aylanib bormoqda.  Ya’ni oliy 

ta’lim muassasalarining auditoriyalari interaktiv doskalar, planshetlar, zamonaviy 

kompyuterlar, virtual reallik ko‘zoynaklari va shu kabi vositalar bilan 

mujassamalashmoqda.  

“Raqamli ta’lim texnologiyalari endilikda nafaqat vosita, balki insoniyat uchun 

yangi muhit bo‘lib, prinsipial jihatdan quyidagi imkoniyatlarni taqdim etadi: istalgan 

joyda va vaqtda ta’lim olish; individual ta’lim yo‘nalishini loyihalash orqali o‘quvchi 

shaxsining ta’lim ehtiyojlarini qondirish; o‘zini-o‘zi baholash; o‘quvchilarning 

nafaqat elektron ta’lim resurslarini  faol iste’molchilariga, balki yangi resurslar 

yaratuvchisiga aylantirishga oid kompetensiyalarini shakllantiradi” [1].  

Shuning uchun oliy ta’lim muassasalarida fanlarni o‘qitishda, jumladan 

dasturlash tillarini o‘qitish samaradorligini oshirishda raqamli texnologiyalardan 

foydalanishning yangicha yondashuvlarini ishlab chiqish muhim masalalardan biri 

bo‘lib qolmoqda.  

 Bugungi kunda dasturlashni o‘rgatish uchun talabalarga tayyor o‘quv-

ma’lumotlarni taqdim etishning yo‘naltirilgan yondashishdan ma’lum darajada voz 

kechib, ularning kundalik hayotida dasturlashga oid bilimlarni qo‘llay olishiga 

erishish hamda mustaqil fikrlash ko‘nikmalarini shakllantirishga e’tibor qaratish 

lozim. 

Adabiyotlar tahlili. Oliy ta’lim muassasalarida dasturlashni o‘rgatishning 

asosiy maqsadi talabalarni, ushbu fanga oid bilim, ko‘nikma va malakalarini 

shakllantirish, tez taraqqiy etayotgan jamiyatda ijobiy faoliyat yurita oladigan, 

tanqidiy va mantiqiy fikrlaydigan shaxsni tarbiyalash nazarda tutilgan. Talabalarga  

berilgan masalalarni dasturlashga o‘rgatishning  asosiy vazifasi esa ushbu fanga oid 

bilim, ko‘nikma va malakalarni egallashi uchun sharoit yaratish, jamiyat 

taraqqiyotida dasturlashning ahamiyatini tushunish, kundalik hayotda dasturlashga 

oid bilimlarni muvoffaqiyatli qo‘llashga o‘rgatish, individual xususiyatlarini 

rivojlantirishdan iborat” [2, 3, 4]. Bu kabi vazifalarni amalga oshirishda raqamli 

texnologiyalarini muhim pedagogik vosita bo‘lib xizmat qiladi.  

Bu borada, ya’ni raqamli texnologiyalarini loyihalash, ishlab chiqish hamda 

joriy etish nazariyasi va amaliyotiga oid izlanishlar  L.A.Aleksandrova [5], 

A.V.Bobilev [6], N.A.Bogdanova [7], A.I.Vasilev [8], N.V.Dnepr [9] kabi 

olimlarning tadqiqotlarida keltirilgan. 

Shu bilan birga raqamli texnologiyalarning imkoniyatlari, zamonaviy ta’lim 

tizimida sun’iy intellektdan foydalanish masalalari,  ta’lim sifatini oshirish uchun 

raqamli vositalarni joriy etish muammolari, raqamli o‘qitish usullari va 

texnologiyalarining xususiyatlariga oid izlanishlar S.V.Lapteva, O.O.Chertovskix, 

O.O.Djioeva,  O.M.Tandelova, D.V.Chochiti, O.M.Shadrina, L.R.Gabdrakipova va 

O.V.Shatunova, O.V.Mixaleva, D.A.Zikov, L.M.Semenova kabi tadqiqotchilar 

tomonidan izlanishlar olib borgan. 

Xususan,  S.V.Lapteva raqamli ta’lim resurslarning imkoniyatlari [10], 

O.O.Chertovskix zamonaviy ta’lim tizimida sun’iy intellektdan foydalanish 

masalalari [11],  O.O.Djioeva,  O.M.Tandelova,  D.V.Chochiti  raqamli 

texnologiyalarning tasnifi  [12], O.M.Shadrina ta’lim oluvchining mustaqil ishlarini 

tashkil etishda raqamli ta’lim resurslaridan foydalanish usullari [13], 

L.R.Gabdrakipova va O.V.Shatunovalar ta’lim sifatini oshirish uchun raqamli 

vositalarni joriy etishda Quizizz, Kahoot!, Padlet, Mind Meister platformalarning 

afzalliklari [14], N.V.Chiganova o‘quvchilarga algoritmlashni  va dasturlashni 

o‘rgatishda raqamli texnologiyalarning imkoniyatlari [15], O.V.Mixaleva, 

D.A.Zikovlar talabalarni umumiy madaniy, umumiy kasbiy va kasbiy 

kompetensiyalarini shakllantirishda raqamli texnologiyalardan foydalanish 

muammolari [16], L.M.Semenova raqamli o‘qitish usullari va texnologiyalarining 

xususiyatlari hamda imkoniyatlarini nazariy va amaliy jihatdan asoslab bergan [17].  

Ularning ta’kidlashicha, raqamli texnologiyalarni ta’lim jarayoniga joriy etish 

o‘qituvchiga o‘quv-ma’lumotlarni tizimlashtirish, optimallashtirish va uni 

o‘zlashtirish qulay bo‘lgan shaklda taqdim etish, darslarni qiziqarli shaklda 

loyihalash, o‘quvchining ta’lim faoliyatini nazorat qilish va baholash kabi 

imkoniyatlarni beradi. O‘quvchiga esa vizual shaklda mustaqil ta’lim olishni, o‘zini-

o‘zi baholashni ta’minlash orqali, ularning fanga oid motivatsiyasini oshirishga, 

kreativ fikrlashini rivojlantirishga va kompetensiyalarini shakllantirishga 

imkoniyatini yaratadi.  

Tadqiqot metadalogiyasi. Keltirilgan tahlillarga ko‘ra  oliy ta’lim 

muassasalarida dasturlash tillarini o‘rgatishda raqamli vositalardan foydalanish 

zarurligini ko‘rsatadi. 

Shuning uchun professor-o‘qituvchi talabalarga ta’lim berishda masofaviy 

ta’lim platformalaridan foydalanib, darslarni loyihalashtirish lozim. Bugungi kunda 

masofaviy ta’lim platformlari yordamida turli taqdimotli ta’lim resurslari, animatsiya 

effektlari, nazorat va boshqarish tizimlarini yaratish imkoniyati mavjud. Bularga 

misol sifatida T.V.Rixter, I.V.Abramovalar tomonidan tavsiya etilgan quyidagi 

offlayn va onlayn rejimda ishlovichi amaliy dastrlar va platformalarni keltirish 

mumkin [18]:  

- o‘quv materialini vizuallashtirish va tushuntirish uchun Miro, AMW doska, 

WhiteboardFox, Webwhiteboard kabi onlayn doskalar; 

-  o‘quvchilarning mustaqil bilim faolligini oshirish uchun Wizer. me, 

Liveworksheets, Core. interaktiv topshiriqlar;  

- “elektron ta’lim resurslarini yaratishga doir Canva, OBS Studio, Socrative, 

LearningApps, Mentimetr, Timegraphics, Mindmeister, iSpring va boshqalar) kabi 

dasturlar”;  

- “mashg‘ulotlarni tashkil etish va o‘tkazishda GoogleMeuet, Trello, Dissord, 

Miro, Videomost, Teams Radlet, Zoom, Mentimeter, BigBlueButton, Misrosoft 

Teams, Webinar.ru, Twiddla. Project2Manage, ProjectPier, Discord kabi dastrlar”;  

- olingan bilim, ko‘nikma va malakalarni baholash va nazorat qilishda  Google 

shakllari, Kahoot, Online Test Pad, Mastertest  kabi tizimlar.  

Tahlil va natija. “Keltirilgan raqamli vositalar yordamida dasturlash tillarini 

o‘qitishda qo‘llash orqali samarali natijalarga erishish mumkin” [18]. 

Shu bilan birga “Dasturlash asoslari” bo‘limini o‘qitishda videodarslardan 

foydalanish maqsadga muvofiq sanaladi. Bu borada A.M.Axmedova, 

G.Z.Xabibulinalarning fikriga ko‘ra, “Informatika va axborot texnologiyalari” 

darslarida videodarslardan foydalanish  o‘quv materialini qulay o‘zgartirish imkonini 

beradi [19].  Videodars orqali ta’lim olish, matnni o‘qishdan ko‘ra ancha qiziqarli va 

samarali hisoblanadi. Shuning uchun videodarslar istalgan vaqtda va joyda ta’lim 

olishni ta’minlaydi [20]. 

Shuningdek, videodarslar uydan chiqmasdan uzluksiz ta’lim olish imkoniyatini 

yaratadi. Informatika turkumiga kiruvchi fanlarni o‘qitishda videodarslardan 

foydalanish orqali turli amaliy dasturlar bilan ishlashni, dasturlash tillarida misol va 

masalarni dasturlashda hamda turli amaliy loyihalarni tayyorlashda muhim pedagogik 

dasturiy vosita bo‘lib xizmat qiladi.  

Bu borada Mara Saeli [21], Anthemis Raptopoulou [2], D. A.Gatovskaya [20], 

M.I.Goncharova [22]larning  fikriga ko‘ra, dasturlash tillarini o‘qitishda va 

o‘quvchilarning dasturlashga oid mantiqiy fikrlashini rivojlantirishda videodarslardan 

foydalanish samarali hisoblanadi. Ularning ta’kidlashicha, dasturlash tillarini 

o‘qitishda videodarslardan foydalanish quyidagi afzalliklarga ega:   

Birinchidan, videodarslardan foydalanib, dasturlashga oid  kerakli o‘quv-

ma’lumotlarni qisqa vaqt ichida va qo‘shimcha kuch sarflamasdan o‘zlashtirish 

mumkin. Videodarslar o‘quvchiga misol va masalalarni dasturlashni tushuntiradi, 

tavsiyalar beradi hamda ma’lumotlarni o‘zlashtirish uchun bir necha bor takrorlash 

imkoniyatini yaratadi; 

Ikkinchidan, videodarslar aniq tuzilishga va tizimlashtirishga ega. Videodarslar 

yordamida dasturlashni o‘rganish maxsus adabiyotlarga qaraganda sodda va samarali 

hisoblanadi. Videodarslar alohida qismlardan iborat bo‘lib, fanga oid mavzularni 

alohida o‘rgatish imkoniyatini yaratadi; 

Uchinchidan, videodarslar yordamida mavzuga oid o‘quv-ma’lumotlarni 

o‘quvchilarga to‘liq yetkazib berish imkoniyatini yaratadi. Masalan, dasturlash tillari 

yordamida biron bir amaliy loyihani yaratishda, o‘quvchilar ushbu mavzuga oid 

videodarslarni tinglagandan so‘ng, ular nafaqat ushbu vazifani a’lo darajada bajaradi, 

balki qo‘shimcha ma’lumotlarga ham ega bo‘ladi; 

To‘rtinchidan, videodarslar orqali mashg‘ulotlar bosqichma-bosqich amalga 

oshiriladi. Bu dasturlashga oid misol va masalalarni dasturlashni o‘rgatish uchun 

tayyor algoritm bo‘lib xizmat qiladi. 

Beshinchidan, videodarslarni qulayligi bir vaqtni o‘zida tinglash va ko‘rish 

imkoniyati mavjudligidadir. Videodarslar yordamida dasturlash tillarida misol va 

masalalarni dasturlashni hamda turli amaliy loyihalar tayyorlashni ovozli va obrazli 

o‘rganish imkoniyatiga ega bo‘ladi.  

Yuqorida keltirilgan afzalliklar oliy ta’lim muassasalarida dasturlash tillarini 

o‘rgatishda samarali raqamli vosita bo‘lib xizmat qiladi. Bunda quyidagi vazifalarni 

hal qilishga yordam beradi:  

- dasturlash tilida misol va masalalarni dasturlashni o‘rganishga doir 

motivatsiyasini oshiradi; 

- dasturlash tilida misol va masalalarni dasturlashni o‘rgatish uchun qulay 

o‘quv muhitini yaratadi; 

- dasturlash tilida misol va masalalarni dasturlashni mustaqil o‘rganish 

imkonini yaratadi. 

“Shunday qilib, videodarslarning o‘quvchilarga ta’sirini psixologik 

xususiyatlari quyidagilardan iborat: auditoriyadagi har bir talabaning e’tiborini 

nazorat qilish qobiliyati; uzoq muddatli xotira hajmiga ta’sir qilish; yodda saqlash; 

hissiy ta’sir ko‘rsatish” [20]. 

Xulosa. Shunday qilib, dasturlash tillari faniga oid raqamli texnologiyalar 

talabalarning bilimlarni egallash, ularni tizimlashtirishga, mustaqil shug‘ullanishi 

uchun o‘quv-uslubiy yordamlashishga va o‘zini-o‘zi nazorat qilish ko‘nikmalarini 

shakllantirishga, dasturlashga bo‘lgan qiziqishini oshirishga xizmat qiladi. Natijada, 

talabaning dasturlash tilidan motivatsiyasi, ijodiy qobiliyati oshadi va komptentligi 

rivojlanadi. 

